
WONTEN ING RUBRIK CERKAK KALAWARTI DJAKA LODANG

SARINING PANALITEN

Panaliten menika gadhah ancas kangge ngandharaken jinising sapa aruh
basa Jawi saha bab ingkang ndayani panganggenipun sapa aruh basa Jawi wonten
ing rubrik cerkak kalawarti Djaka Lodang wedalan wulan September — Desember
taun 2013. Panganggenipun sapa aruh wonten ing kalawarti Djaka Lodang menika
saged dipundadosaken tuladha panganggenipun sapa aruh basa Jawi wonten ing
padintenan.

Jinising panaliten ingkang dipunginakaken inggih menika panaliten
deskriptif. Data panaliten menika awujud tetembungan ingkang nedahaken sapa
aruh wonten ing rubrik cerkak kalawarti Djaka Lodang wedalan wulan September
dumugi Desember taun 2013. Sumbering data panaliten menika ngginakaken 17
kalawarti Djaka Lodang kanthi angka wedalan 15 dumugi 31 taun 2013.
Pirantining panaliten menika ngginakaken tabel analisis data ingkang
dipunbiyantu kanthi kartu data. Data dipunkempalaken kanthi cara maos lan
nyerat (nyathet). Caranipun nganalisis data menika ngginakaken teknik analisis
deksriptif saha pendekatan sosiolinguistik mliginipun teori SPEAKING saking
Dell Hymes. Wondene cara anggenipun ngesahaken data menika kanthi
ngginakaken validitas (triangulasi teori) saha reliabilitas (intrarater lan interater).

Asiling panaliten inggih menika: (1) jinisipun sapa aruh, inggih menika;
(@) namanipun tiyang, (b) pasedherekan ingkang kaperang dados pasedherekan
asli saha pasedherekan ingkang sampung nglampahi perluasan makna, (c) gelar
kabangsawanan ingkang sampun nglampahi perluasan makna, (d) pedamelan
utawi profesi, (e) adjektif transposisional, (f) metaforik utawi paraban,
(g) tembung sesulih purusa, (h), sapa aruh umum, saha (i) tembung religius;
(2) bab ingkang ndayani panganggenipun sapa aruh, inggih menika; (a) papan lan
kawontenan nalika pawicantenan, (b) hubungan panutur kaliyan mitra tutur, jenis
kelamin, pangkat, yuswa, drajad, lan status sosial paraga, (c) ancasipun micanten,
(d) wujudipun ukara ingkang dipunginakaken, (e) cara, nada lan tumindak nalika
panutur micanten, (f) pirantos ingkang dipunginakaken kangge ngandharaken
pawicantenan, (g) trapsila lan unggah-ungguh basa nalika pawicantenan, lan ugi
(h) jinisipun wacana ingkang dipunginakaken paraga.

Pamijining tembung: sapa aruh basa Jawi, kalawarti Djaka Lodang, rubrik

cerkak.

PURWAKA

A. Dhasaring Panaliten

Basa menika pirantos ingkang dipunginakaken nalika wonten ing
proses komunikasi antawisipun manungsa satunggal kaliyan manungsa
sanesipun. Kanthi wontenipun basa menika manungsa saged ngandharaken
menapa ingkang dados raosing manah, wohing pikir lan pamanggihipun
dhateng manungsa sanesipun. Salah  satunggalipun basa ingkang
dipunginakaken kangge komunikasi inggih menika basa Jawi ingkang
saperangan ageng dipunginakaken dening tiyang ingkang gesang wonten ing
wewengkon Jawi. Basa Jawi menika dipunginakaken nalika wicantenan dening
masarakat Jawi lan ugi dipunginakaken wonten ing seni sastra kados wayang,
kethoprak, dhagelan lan ugi kegiatan seni sanesipun.

Pawicantenan ingkang limrah menika mbetahaken kalih perangan
ingkang kedah wonten, inggih menika penutur kaliyan mitra tutur. Wonten ing
pawicantenan antawisipun penutur kaliyan mitra tutur saged dipuntingali
sepinten  raketipun (keakraban) saking pamilihing basa ingkang
dipunginakaken. Mliginipun basa Jawi ingkang tepang kaliyan strata sosial
satemah anggenipun milih basa ingkang badhe dipunginakaken menika kedah
nggatosaken perangan-perangan tartamtu. Perangan-perangan ingkang dados
tetimbangan anggenipun milih basa menika kadosta tingkat ekonomi, jabatan

wonten ing politik, pedamelanipun, alur pasedherekan utawi kekerabatan



wonten ing kulawarga, umur, jenis kelamin, papan asalipun mitra tutur lan ugi
kawontenan nalika wawan pirembagan.

Wonten ing pawicantenan antawisipun penutur kaliyan mitra tutur
menika temtu kemawon wonten sapa aruh utawi sapaan ingkang
dipunginakaken kangge nyebat mitra tuturipun. Sapa aruh kasebut saged
awujud tembung lan ugi awujud frasa. Jinising sapa aruh ingkang
dipunginakaken ugi beda-beda gumantung bab ingkang ndayani
panganggenipun sapa aruh. Masarakat Jawi menika kathah ngginakaken sapa
aruh ingkang dipunpendhet saking alur pasedherekan wonten ing kulawarga,
ananging kathah ugi ingkang ngginakaken sapa aruh ngginakaken nama mitra
tutur, gelar kabangsawanan, gelar Kkasilipun saking pawiyatan utawi
pendidikan, pedamelan utawi profesi, tembung sesulih purusa, metaforik utawi
paraban, sapa aruh umum saha sapa aruh saking tembung religius.

Sistem sapa aruh menika boten namung wonten ing pawicantenan
bebrayan ageng masarakat Jawi ing padintenan, ananging ugi wonten ing karya
sastra ingkang awujud seratan. Salah satunggaling karya sastra ingkang
ngewrat sapa aruh inggih menika rubrik cerkak wonten ing kalawarti abasa
Jawi kados Djaka Lodang. Djaka Lodang menika kalawarti abasa Jawi ingkang
medal wonten ing Yogyakarta saben minggu mliginipun wonten ing dinten
Setu. Rubrik cerkak menika rubrik utawi ruangan wonten ing kalawarti
ingkang nyariosaken satunggaling cariyos kanthi cekak aos.

Wonten ing rubrik cerkak kalawarti Djaka Lodang kathah ngginakaken

sapa aruh ingkang maneka werni gumantung bab ingkang ndayani



panganggenipun sistem sapa aruh. Sapa aruh ingkang dipunpanggihaken
menika wonten ingkang sami wujudipun ananging jinisipun sapa aruh lan ugi
bab ingkang ndayani panganggenipun sapa aruh menika beda amargi
anggenipun ngginakaken sapa aruh menika gumantung konteks ingkang
wonten nalika pawicantenan. Tuladhanipun menika sapa aruh “Pak” menika
boten namung dipunginakaken dening lare dhateng bapak ing kulawarganipun
ananging ugi dipunginakaken dening tiyang ingkang langkung enem dhateng
priyantun kakung ingkang yuswanipun langkung inggil. Tuladha sapa aruh
sanesipun kados ingkang kaserat wonten ing ngandhap menika.

“O... pantes kok nembe ngertos. PNS enggal punapa pindhahan?”
“Enggal pak, formasi taun niki.”

Pacelathon wonten ing nginggil menika kalampahan antawisipun Pak
Guru kaliyan Bu Dokter ingkang nembe ngobati siswa ingkang semaput nalika
upacara 17 Agustus. Wonten ing pacelathon kasebat saged dipunpanggihaken
tembung sapa aruh inggih menika “pak”. Dipuntingali saking wujudipun
menika awujud tembung lingga ingkang wanda perangan ngajeng dipunkirangi
amargi asalipun saking tembung “bapak”. Wondene jinisipun sapa aruh
ingkang dipunginakaken inggih menika pasedherekan utawi kekerabatan.
Sinaosa jinisipun kalebet sapa aruh kanthi jinis pasedherekan ananging ugi
dipunginakaken kangge nyapa aruh tiyang ingkang boten gadhah alur
pasedherekan menapa-menapa. Perangan menika amargi jinisipun sapa aruh
pasedherekan menika nglampahi perluasan makna.

Anggenipun ngginakaken tembung sapa aruh “pak” menika ugi

dipunpangaribawani dening saperangan bab. Saperangan bab menika kadosta



jenis kelamin antawisipun priyantun kakung lan putri, yuswa kekalihipun
inggih menika antawisipun Bu Dokter kaliyan Pak Guru, kawontenan nalika
kekalihipun sami wicantenan, papan nalika wicantenan, lan sapanunggalipun.
Amargi saperangan bab kasebat lajeng tembung “pak” dipunpilih dening
panutur kangge nyebat mitra tuturipun.

Sapa aruh menika ugi wonten ingkang saged berkolokasi. Sapa aruh
ingkang berkolokasi menika ateges tembung sapa aruh ingkang
dipunginakaken sesarengan kaliyan tembung sapa aruh sanesipun.
Tuladhanipun “Mas Johan” menika kedadosan saking pasedherekan “mas”
ingkang dipunginakaken sesarengan kaliyan namanipun tiyang “Johan”. Boten
sedaya tembung sapa aruh menika saged berkolokasi kaliyan tembung sapa
aruh sanesipun, namung tartamtu kemawon. Sapa aruh ingkang wonten ing
rubrik cerkak kalawarti Djaka Lodang menika boten namung menika
kemawon, ananging taksih kathah malih ingkang maneka werni kanthi bab
ingkang ndayani panganggenipun sapa aruh ingkang beda ugi.

Mekaten kalawau menggahing bab-bab ingkang dados dhasaring
panaliten kanthi irah-irahan “Sapa Aruh Basa Jawi Wonten ing Rubrik Cerkak
Kalawarti Djaka Lodang Wedalan Wulan September — Desember Taun 2013”.
Kathahipun variasi jinis sapa aruh lan bab ingkang ndayani panganggenipun
sapa aruh menika ingkang narik kawigaten panaliti kangge naliti sapa aruh
wonten ing salebeting cerkak. Panaliten menika prelu dipunlampahi supados
saged manggihaken menapa kemawon jinising sapa aruh lan ugi bab ingkang

ndayani panganggenipun sapa aruh wonten ing Basa Jawi. Sinaosa jinisipun



sapa aruh menika saged dipunperang saking titikan fonologi, morfologi,
sintaksis lan semantik ananging wonten ing panaliten menika langkung fokus
dhateng jinisipun sapa aruh saking titikan semantik. Pungkasan kanthi
wontenipun panaliten menika dipunajab saged suka kawruh babagan kajian

sosiolinguistik mliginipun babagan sapa aruh basa Jawi.

B. Underaning Prekawis
Adhedhasar dhasaring panaliten ing nginggil, saged dipunpanggihaken

mapinten-pinten prekawis ingkang saged dipunrembang. Prekawis-prekawis

kalawau kados ing ngandhap menika.

1. Wujuding sapa aruh basa Jawi ingkang wonten ing rubrik cerkak kalawarti
Djaka Lodang wedalan wulan September — Desember taun 2013.

2. Jinising sapa aruh basa Jawi ingkang wonten ing rubrik cerkak kalawarti
Djaka Lodang wedalan wulan September — Desember taun 2013.

3. Kaidah sapa aruh ingkang wonten ing ing rubrik cerkak kalawarti Djaka
Lodang wedalan wulan September — Desember taun 2013.

4. Ginanipun sapa aruh basa Jawi ingkang wonten ing rubrik cerkak
kalawarti Djaka Lodang wedalan wulan September — Desember taun 2013.

5. Bab ingkang ndayani panganggenipun sapa aruh basa Jawi ingkang
wonten ing rubrik cerkak kalawarti Djaka Lodang wedalan wulan

September — Desember taun 2013.



C. Watesaning Panaliten
Adhedhasar  underaning prekawis, panaliten menika boten
ngandharaken sedaya prekawis ingkang kamot ing underaning prekawis,
ananging prekawis dipunwatesi kados ing ngandhap menika.
1. Jinising sapa aruh basa Jawi ingkang wonten ing rubrik cerkak kalawarti
Djaka Lodang wedalan wulan September — Desember taun 2013.
2. Bab ingkang ndayani panganggenipun sapa aruh basa Jawi ingkang
wonten ing rubrik cerkak kalawarti Djaka Lodang wedalan wulan

September — Desember taun 2013.

D. Wosing Panaliten
Adhedhasar dhasaring panaliten, underaning prekawis lan watesaning
panaliten, ingkang dados wosing panaliten inggih menika.

1. Menapa kemawon jinising sapa aruh basa Jawi ingkang wonten ing rubrik
cerkak kalawarti Djaka Lodang wedalan wulan September — Desember
taun 2013?

2. Menapa kemawon bab ingkang ndayani panganggeninipun sapa aruh basa
Jawi ingkang wonten ing rubrik cerkak kalawarti Djaka Lodang wedalan

wulan September — Desember taun 2013?

E. Ancasing Panaliten
Ancasing panaliten panganggenipun sapa aruh basa Jawi ingkang

wonten ing rubrik cerkak kalawarti Djaka Lodang taun 2013 inggih menika.



1. Ngandharaken jinising sapa aruh basa Jawi ingkang wonten ing rubrik
cerkak kalawarti Djaka Lodang wedalan wulan September — Desember
taun 2013.

2. Manggihaken bab ingkang ndayani panganggenipun sapa aruh basa Jawi
ingkang wonten ing rubrik cerkak kalawarti Djaka Lodang wedalan wulan

September — Desember taun 2013.

F. Paedahing Panaliten

Asil saking panaliten menika dipunajab saged suka paedah ingkang
sipatipun teoritis saha praktis.
1. Paedah Teoritis

Dipuntingali mawi cara teoritis asil saking panaliten menika dipunajab
saged suka kawruh babagan basa kanthi bidang kajian sosiolinguistik
mliginipun bab sapa aruh basa Jawi ingkang wonten ing rubrik cerkak
kalawarti Djaka Lodang wedalan wulan September dumugi Desember taun
2013.
2. Paedah Praktis

Dipuntingali mawi cara praktis asil kalebet metode lan perangan-
perangan sanes wonten ing panaliten menika dipunkajengaken saged dadosa
tuladha tumrap panaliten linguistik ingkang sami. Panaliten menika
dipunkajengaken saged nyengkuyung panaliten sanes kangge nindakaken

panaliten wonten ing bidang linguistik.



G. Pangertosan
Panaliti nyerat tembung-tembung saking irah-irahan kangge ngawekani
kalepatan saking wiyaripun pangertosan kados ing ngandhap menika.
1. Sapaaruh
Sapa aruh utawi sapaan inggih menika tetembungan ingkang
dipunginakaken dening penutur kangge nyebat mitra tuturipun wonten ing
satunggaling wawan pirembagan.
2. Rubrik Cerkak
Rubrik cerkak inggih menika rubrik utawi ruangan wonten ing
kalawarti ingkang nyariosaken satunggaling cariyos kanthi cekak aos.
3. Kalawarti Djaka Lodang
Kalawarti Djaka Lodang inggih menika kalawarti ingkang
dipunprakarsani dening Abdullah Purwo Darsono lan suwargi Kusfandi

ingkang medal minggon saben dinten Setu.



BAB I1
GEGARAN TEORI

A. Sosiolinguistik

Sosiolinguistik menika asalipun saking tembung “sosio” Kkaliyan
“linguistik”. Tembung “sosio” menika ateges sosial ingkang wonten
gegayutanipun kaliyan masarakat, dene “linguistic” menika satunggaling
ngelmu ingkang ngrembag babagan basa. Sosiolingiustik inggih menika bidang
ngelmu antardisiplin ingkang nyinaoni babagan basa ingkang wonten
gegayutanipun kaliyan panganggenipun basa kasebat wonten ing satunggaling
masarakat (Chaer lan Leonie, 2004: 2). Nurhayati (2009: 3-4) ngandharaken
bilih sosiolinguistik menika ngelmu ingkang gegayutan kaliyan pilihan-pilihan
detail basa ingkang dipunginakaken kanthi nyata dhumateng masarakat.
Satemah ingkang dipunrembag wonten ing sosiolinguistik menika basa lan ugi
masarakat ingkang ngginakaken basa kasebat.

Nababan (1984: 2) ugi ngandharaken wohing pamikiripun bilih
sosiolinguistik menika satunggaling studi babagan basa ingkang gegayutan
kaliyan penutur basa kasebat minangka anggota masyarakat. Jumbuh kaliyan
pamanggihipun Suwito ingkang ngandharaken bilih sosiolinguistik menika
satunggaling studi ngengingi bab sipat-sipat khusus (karakteristik) variasi
basa, fungsi basa, lan panganggenipun basa wonten ing pawicantenan saha
ewah-ewahan antawisipun tigang sipat khusus kalawau wonten ing salebeting
masarakat tuturipun (Suwito, 1982: 4). Dados wonten ing masarakat tutur

menika wonten variasi basa, fungsi basa saha panganggenipun basa ingkang



10

beda-beda gumantung masarakat tuturipun ingkang sedaya menika
dipunrembag wonten ing sosiolinguistik.

Wardhaugh (2006: 13) ugi ngandharaken bilih sosiolinguistik inggih
menika “concerned with investigating the relationships between language and
society with the goal being a better understanding of the structure if language
and how languages function in communicationo. Andharan kasebut ateges bilih
sosiolinguistik menika ngrembag panganggenipun basa wonten ing lingkungan
sosial masarakat kanthi ancas supados mangertosi kadospundi fungsinipun basa
kangge pawicantenan.

Alwasilah (1985: 3-5) ngandharaken bilih kanthi umum bab ingkang
dipunrembag dening sosiolinguistik menika wonten gangsal inggih menika
angka setunggal kebiasaan ingkang dipunlampahi kangge nata ujaran kanthi
ancas sosial. Angka kalih sosiolinguistik menika studi ingkang ngrembag
kadospundi norma-norma lan piwulang sosial saged paring pangaribawa
dhateng tumindak linguistik. Salajengipun menika variasi lan maneka ragam
basa gegayutan kaliyan kerangka sosial penutur. Pungkasan kadospundi
anggenipun ngginakaken sumber linguistik kanthi politis lan ingkang
pungkasan bab ingkang dipunrembag wonten ing sosiolinguistik inggih menika
wigatosipun aspek sosial saking bilingualisme lan multilingualisme.

Adhedhasar andharan para wasis wonten ing nginggil saged
dipunpendhet dudutan bilih sosiolinguistik menika satunggaling ngelmu
ingkang ngrembag babagan basa, masarakat lan ugi gegayutan antawisipun

basa kaliyan masarakat kalawau. Sosiolinguistik menika ngrembag babagan



